
 Annotatsiya.Ushbu tezisda ta’lim tizimida o‘quvchilarni fanga qiziqtirish uchun 

o‘quv darslarini samaradorligini oshirish haqida ma’lumotlar keltirganman.O‘quv 

mashg‘ulotlari jarayonida o‘quvchilarning bilish jarayonlarini faollashtirish, ta’lim 

jarayonini turli metodik o‘yinlar bilan boyitish, o‘qituvchi(pedagog) tomonidan 

muommoli metodlarni o‘z o‘rnida foydalanib bilim olish samaradorligini oshirish 

ko‘nikmasiga ega bo‘lishni keng qo‘llash, shu bilan birga kasbiy mahoratni 

shakllantirishga yo‘naltirilgan. 

 Kalit so‘zlar:qavslarni ochish qoidalari,algebraik tengliklar,formulalar 

ПРАВИЛА РАСКРЫТИЯ СКОБОК. 

Анваржон Шарипович Рашидов 

доцент Бухарского государственного педагогического института 

Рахмонбердыева Лайла Акрамжоновна 

 Аннотация: В данной дипломной работе я представил информацию о 

повышении эффективности учебных занятий с целью заинтересовать студентов 

наукой. Она направлена на широкое применение способностей учителя 

(педагога) повышать эффективность обучения за счет использования 

проблемных методов. и в то же время формировать профессиональные навыки. 

 Ключевые слова: правила раскрытия скобок, алгебраические уравнения, 

формулы. 

RULES FOR OPENING BRACKETS. 

Anvarjon Sharipovich Rashidov 

Associate professor of Bukhara State Pedagogical Institute 

Raxmonberdiyeva Laylo Akramjonovna 

3rd level student of Bukhara State Pedagogical Institute 

 Annotation: In this thesis, I have presented information about increasing the 

effectiveness of educational classes in order to interest students in science. It is aimed 

at the wide application of the ability of the teacher (pedagogue) to increase the 

efficiency of learning by using problematic methods, and at the same time, to form 

professional skills. 

 Key words: rules for opening brackets, algebraic equations, formulas 

 

Kirish. 

Bizga maktab matematika kursidan yaxshi ma’lumki, “Qavslarni ochish. 

Koeffitsiyenti” mavzusi “Algebraik tengliklar, formulalar” mavzusidan keyin 

keladigan mavzuligini bilamiz. Shu sababli yangi mavzuni boshlashdan avval o‘tgan 

mavzuni takrorlab olamiz. O‘tgan mavzuni takrorlash uchun “Uzum pishdi bog‘ga kir“ 

o‘yinidan foydalanamiz(1-rasm).Bu o‘yinni boshlash uchun avval o‘quvchilarni kichik 

guruhlarga bo‘lib olamiz: 

I. guruh.A’lochilar. 

II. guruh.Bilimdonlar. 

“Uzum pishdi bog‘ga kir” o‘yin texnologiyasi. 

Bu o‘yinni kichik guruhlarda o‘ynash yaxshi samara beradi. Har bir guruh uchun 

o‘quvchilarga “Uzum“ maketi tarqatiladi. Uzum bargidagi topshiriqqa asosan uzum 

“pishiriladi” (O‘quvchilar uzum donalariga oldindan tayyorlanga savollarga javoblarni 

yozadilar). Qaysi guruh topshiriqni to‘g‘ri va tez bajarsa, shu guruh g‘olib hisoblanadi: 

Jumlalarni matematik tilda yozing: 

1) 𝑚 va 𝑛 sonlarining yig‘indisi; 

2) 𝑎 va 𝑏 sonlarining ayirmasi; 

3) 𝑎 va 𝑏 sonlari ayirmasining ikkilangani; 

4) 𝑚 va 𝑛 sonlari ko‘paytmasining ikkilangani; 

5) 𝑛 va 𝑚 sonlari yig‘indisining ular ayirmasiga bo‘linmasi; 

6) 𝑎va 𝑏 sonlari yig‘indisining ular ayirmasiga ko‘paytmasi; 

7) 𝑎 ning ikkilanganidan 𝑏 ning ayirmasi; 

8) 𝑎 dan 𝑏 ning ikkilangani ayirmasi; 

9) 𝑎 ning ikkilangani bilan 𝑏 ning uchlanganining yig‘indisi; 

1-rasm. “Uzum pishdi bog‘ga kir” o‘yini. 

10) 𝑎va 𝑏 sonlari ko‘paytmasidan 𝑏 ning ayirmasi. 

O‘quvchilar ushbu savollarga javob berib bo‘lgach qaysi guruh g‘olib chiqqani 

aniqlanadi va faol ishtirok etgan o‘quvchilar baholanadi.Baholash jarayoni tugagandan 

so‘ng o‘quvchilardan bu metod haqida fikrlari va afzalliklari so‘rab olinadi. Natijada 

o‘quvchilar turli o‘yinlar orqali darsga qiziqishadi va dars jarayonida o‘z fikrlarini 

bildirishni o‘rganishadi. Endi o‘tgan mavzuni mustahkamlab bo‘ldik va yangi mavzu 

bayoniga o‘tamiz. 

Adabiyotlar tahlili. 

[3] maqolada matematika darslarida ta’limning shaxsga yo‘naltirilgan 

texnologiyalaridan foydalanish toʻgʻrisida ma’lumot keltirilgan. 

[4] maqolada o‘quv fanlarini o‘rganishda tarixiy yondashuv ma’lum darajada 

o‘quv jarayonini ilmiy bilimga yaqinlashtirishi hamda o‘qituvchining matematika 

tushunchalari bilan tanishar ekan, dars jarayonida ularning tarixi va rivojlanishi 

(asosan, buyuk ajdodlarimiz xizmatlari) haqida so‘z yuritishi o‘quvchilarning fanga 

bo‘lgan qiziqishini oshirishi, ona Vatanga muhabbatini tarbiyalashi haqida fikr 

yuritilgan. 

[5] maqolada matematika fanini o‘rgatish jarayonida didaktik o‘yinlardan 

foydalanilanish masalasi tahlil qilingan. Darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi qayd qilingan. O‘quvchilar 

darsdan olgan bilimlarini mustahkamlashi, ularni hayotga tadbiq eta olishga 

tayyorlanashi haqida so’z yuritilgan. 

[6] maqolada bugungi fan va tеxnika rivojlangan davrda talabalar bilimini 

mustahkamlashda mustaqil ta’limning o‘rni alohida ahamiyat kasb etishi qayd 

qilingan. Shu nuqtai nazardan mustaqil ta’limni bajarishda talabalarda o‘ziga bo‘lgan 

ishonchni oshirish, mustaqil bilim olish, mustaqil ishlanish va mustaqil o‘z ustida 

ishlashga o‘rgatish bugungi kunda juda muhimligi ta’kidlangan. Hamda talabalar 

mustaqil ta’limini tashkil etishda e’tibor qaratilishi lozim bo‘lgan jihatlar, talabalarga 

bеrilishi kеrak bo‘lgan ko‘rsatmalar haqida qisqacha to‘xtalib o‘tilgan.  

[7] maqolada ishga doir mantli masalalar va ular qanday turlarga bo‘linishi, ularni 

yechish bosqichlari, bu kabi masalalarda uchraydigan asosiy qonuniyatlar haqida 

qisqacha tushunchalar keltirilgan. Ishga doir matnli arifmetik masalalarni yechishda 

qanday tasdiqlarga e’tibor berishimiz kerakligi haqida mulohazalarni umumlashtirib, 

mavzu bo‘yicha masalalar yechimlari namuna sifatida keltirilgan. Keltirilgan tasdiqlar 

va mulohazalar bilan yechilgan masalalar o‘quvchilar hamda fanni mustaqil 

o‘rganuvchilarga matnli masalalarni qiyinchiliklarsiz o‘zlashtirishga yordam berishi 

ta’kidlangan. 

[8] maqolada talabalarni ijodiy tafakkurini rivojlantirish uchun bir qator nazariy 

va mantiqiy asoslar taqdim etilgan, ularsiz ko‘rsatkichli tenglamalar va tengsizliklarni 

to‘g‘ri yechish imkonsizligi ta’kidlangan. Ko‘rsatkichli tenglamalarning tipik 

variantlari va tengsizliklar, shuningdek, bunday muammolarni hal qilish bo‘yicha 

ko‘rsatmalar berilgan. 

[9]  maqolada ta’lim sohasini rivojlantirishda ilg‘or tajribalardan foydalanib 

tengsizliklarni yechishda asosiy bilimlarga ega bo‘lish va yechimlarni 

umumlashtirishda xatolikka yo‘l qo‘ymaslik uchun nimalarga e’tibor qaratish lozimligi 

to‘g‘risida  muhim ma’lumotlar keltirilgan. Algoritmik usul yordamida kasr-ratsional, 

irratsional, logarifmik va trigonometrik funksiyalarga doir tengsizliklarga oid 

misollarning yechimi keltirilgan. 

[10-26] maqola o‘quv jarayoni sifatini oshirish vositasi sifatida interfaol 

texnologiyalar samaradorligini tahlil qilishga bag‘ishlangan. Bugungi kunda o‘quv 

jarayonida interfaol usullardan foydalanish keng joriy etilayotgani, bu esa o‘quv 

jarayonini insonparvarlashtirish, demokratlashtirish va erkinlashtirishni talab qilishi 

qayd qilingan. Darslarda axborot texnologiyalaridan  foydalanish  o‘quvchilarga 

mo’ljallangan ko’nikmaga asoslangan yondashuvni rivojlantirishga, o’z qobiliyatlarini 

rivojlantirishga yordam beradi, bu ularga ta’lim maskanlarida malakali, professional 

shaxsga aylanish imkonini beradi. Interfaol usullar katta vaqt va jismoniy kuch 

sarflamasdan, qisqa vaqt ichida yuqori natijalarga  erishishga  qaratilganligi, 

o‘quvchiga nazariy bilimlarni o‘rgatish, muayyan faoliyat turlari bo‘yicha ko‘nikma 

va malakalarni egallash, axloqiy fazilatlarni shakllantirish, o‘quvchi bilimini nazorat 

qilish va baholash katta mahorat va epchillikni talab qilishi haqida so‘z yuritilgan. 

Asosiy qism. 

Yangi mavzu bayoni: Ko‘pincha hisoblashlarni bajarish jarayonida qavslarni 

ochish yoki umumiy ko‘paytuvchini qavsdan tashqariga chiqarishga to‘g‘ri keladi. 

Bunda quyidagi qoidalarga rioya qilish talab etiladi. 

1-qoida. Agar qavs oldida (+)ishorasi turgan bo‘lsa, u holda qavslarni ochishda 

qavs ichidagi qo‘shiluvchilarning ishoralarini o‘zgartirmay qavsni ochish kerak: 

𝑚 + (𝑛 − 𝑙) = 𝑚 + 𝑛 − 𝑙 

 

Masalan: 

5,8 + (−48 + 3) = 5,8 − 48 + 3 

6,7 + (6,5 − 4,9) = 6,7 + 6,5 − 4,9 

78 + (−33 ∗ 𝑎 + 5) = 78 − 33 ∗ 𝑎 + 5 

 

2-qoida. Agar qavs ichidagi birinchi qo‘shiluvchi ishorasiz bo‘lsa, u holda oldida 

+ ishorasi bor deb faraz qilinadi: 

𝑚 + (𝑛 + 𝑙) = 𝑚 + 𝑛 + 𝑙 

Masalan: 

8,7 + (48 ∗ 𝑎 + 5,3) = 8,7 + 48 ∗ 𝑎 + 5,3 

68 + (12 ∗ 𝑏 + 8,7) = 68 + 12 ∗ 𝑏 + 8,7 

0,87 + (1 + 2,03 ∗ 𝑐) = 0,87 + 1 + 2,03 ∗ 𝑐 

3-qoida. Agar qavs oldida − ishorasi turgan bo‘lsa, u holda qavs ichidagi 

qo‘shiluvchilar ishorasini qarama qarshisiga almashtirib, qavsni ochish kerak: 

𝑚– (𝑛 + 𝑙) = 𝑚– 𝑛– 𝑙 

𝑚– (𝑛– 𝑙) = 𝑚– 𝑛 + 𝑙 

Masalan: 

107– (– 5,7 ∗ 𝑎 + 3) = 107 + 5,7 ∗ 𝑎– 3 

100– (32 ∗ 𝑏– 7) = 100– 32 ∗ 𝑏 + 7 

Agar yig‘indini qavslarga olib, qavs oldiga + ishorasi qo‘yilsa, u holda qavsga 

olingan qo‘shiluvchilarning ishoralari o‘zgarishsiz qoldiriladi. 

1-misol. 

45 + 27– 2 = +(– 45 + 27– 2) =– (20) =– 20 

2-misol. 

9 + (– 14,4 ∗ 𝑏) + 11 + (– 4,1 ∗ 𝑏) + 27 + (– 5,3 ∗ 𝑏)

= 9– 14,4 ∗ 𝑏 + 11– 4,1 ∗ 𝑏 + 27– 5,3 ∗ 𝑏 = 47– 23,8 ∗ 𝑏 

Agar yig‘indini qavslarga olib, qavs oldiga − ishorasi qo‘yilsa, qavsga olingan 

qo‘shiluvchilarning ishoralari qarama-qarshisiga o‘zgartiriladi. 

Yangi mavzu bayoni shulardan iborat edi endi yangi mavzuni mustahkamlash 

uchun “To‘g‘risini top“ nomli jadvalli metoddan va“Zinama-zina“ nomli metoddan 

foydalanamiz. “To‘g‘risini top“ o‘yinida o‘quvchilarga oldindan tayyorlangan 

jadvallar tarqatiladi. Qaysi guruh jadvalni to‘g‘ri va tez to‘ldirsa, o‘sha guruh g‘olib 

hisoblanadi. 

“To‘g‘risini top” 

+𝑎 + 𝑏 + 𝑐) 𝑨 𝑎– 𝑏– 𝑐 

– (𝑎– 𝑏– 𝑐) 𝑪 𝑎– 𝑏 + 𝑐 

– (𝑎 + 𝑏 + 𝑐) 𝑩 – 𝑎– 𝑏 + 𝑐 

+(– 𝑎– 𝑏 + 𝑐) 𝑫 – 𝑎 + 𝑏– 𝑐 

– (– 𝑎 + 𝑏– 𝑐) 𝑬 – 𝑎 + 𝑏 + 𝑐 

– (𝑎– 𝑏 + 𝑐) 𝑭 𝑎 + 𝑏 + 𝑐 

– (– 𝑎– (– 𝑏) + 𝑐) 𝑮 – 𝑎– 𝑏– 𝑐 

 

“To‘g‘risini top” o‘yini javobi. 

+(𝑎 + 𝑏 + 𝑐) 𝑨 𝑎– 𝑏– 𝑐 

– (𝑎 + 𝑏– 𝑐) 𝑪 𝑎– 𝑏 + 𝑐 

– (𝑎 + 𝑏 + 𝑐) 𝑩 – 𝑎– 𝑏 + 𝑐 

+(– 𝑎– 𝑏 + 𝑐) 𝑫 – 𝑎 + 𝑏– 𝑐 

– (– 𝑎 + 𝑏– 𝑐) 𝑬 – 𝑎 + 𝑏 + 𝑐 

– (𝑎– 𝑏 + 𝑐) 𝑭 𝑎 + 𝑏 + 𝑐 

– (– 𝑎– (– 𝑏) + 𝑐) 𝑮 – 𝑎– 𝑏– 𝑐 

 

“Zinama-zina“o‘yini texnologiyasi. 

Bu metodda har bir guruhga 3 tadan misollar beriladi, ulardan bittasi umumiy bo 

‘ladi misollar mavzu yuzasidan tuzilgan bo‘ladi va zinalarga joylashtiriladi. Zinaning 

joylashgan o‘rniga qarab misollarning qiyinlik darajasi ortib boradi. Qaysi guruh 

a’zolari zinaga birinchi bo‘lib chiqsa o‘sha guruh a’zolari g‘olib hisoblanadi.  

 
2-rasm. Zinama-zina o‘yini. 

Xulosa qilib aytganda, maktab o’quvchilariga matematika kursining “Qavslarni 

ochish qoidalari. Koeffitsienti” mavzusini o‘qitish jarayonida ushbu tezisda keltirilgan 

ma’lumotlar yordamida turli metodik o‘yinlar orqali darsdagi o‘tilgan mavzuni 

takrorlash, yangi mavzuni bayon qilish, mavzu bo‘yicha olingan bilimlarni 

mustahkamlash qismlarini qiziqarli va tushunarli tashkil etish imkonini beradi. 

